
ABSTRAK 

HUBUNGAN AMALAN STRATEGI P&P GURU DENGAN MOnVASI 
MURID DALAM SKIM BAUCAR TUISYEN (SBT) 01 SEKOLAH

SEKOLAH RENDAH DAERAH KOTA MARUDU, SABAH 

Tujuan kajian ini dijalankan adalah untuk mengenal pasti hubungan amalan 
strategi pengajaran dan pembelajaran guru dengan motivasi murid dalam 
SST di sekolah-sekolah rendah daerah Kota Marudu, Sabah. Perkara yang 
dikenal pasti ialah perbezaan tahap motivasi murid berdasarkan jantina, 
perbezaan tahap motivasi berdasarkan pilihan murid terhadap mata 
pelajaran SBT paling lemah dan perbezaan tahap motivasi berdasarkan 
bantuan lain yang diterima selain SBT. Sampel kajian ialah seramai 256 
orang, iaitu 200 orang adalah murid SST, terdiri dari 108 lelaki dan 98 
perempuan, manakala 56 orang lagi adalah guru tuisyen SST iaitu 28 lelaki 
dan 28 wanita. Data telah dikumpulkan dengan menggunakan instrumen 
soal selidik dan analisis data telah dijalankan dengan menggunakan 
perisian SPSS for windows versi 11.5. Dapatan kajian menunjukkan bahawa 
pengetahuan sedia ada guru dalam amalan kaedah pengajaran dan 
pembelajaran berada pada tahap Sederhana iaitu 75.00%; amalan 
pengurusan SBT, tahap Tinggi iaitu 71.43%; amalan strategi P&P guru 
SBT, pad a tahap Sederhana iaitu 51.79%; dan tahap persepsi guru 
terhadap SBT, pada tahap Sederhana iaitu 71.42%. Kajian menggunakan 
ujian-t mendapati bahawa terdapat perbezaan tahap motivasi diri yang 
signifikan di kalangan murid terhadap tuisyen berdasarkan jantina (F=.72 
yang signifikan pada aras signifikan 0.40 iaitu >0.05. Nilai t=-2.31 pada 
aras signifikan 0.02 iaitu <0.05). Kajian menggunakan ANOVA Sehala 
mendapati bahawa terdapat perbezaan min motivasi diri secara signifikan 
(F=2.70, p<0.05, iaitu 0.03) terhadap kumpulan mata pelajaran SST paling 
lemah, tetapi di antara pasangan mata pelajaran paling lemah tidak ada 
yang mempunyai min yang signifikan. Kajian menggunakan ANOVA Sehala 
kedua mendapati bahawa terdapat perbezaan min motivasi diri secara 
signifikan (F=2.70, p<0.05, iaitu 0.02) terhadap kumpulan yang menerima 
bantuan selain SST yang berbeza, serta pasangan (SPBT dan KWAMP 
dengan SPBT, RMT dan KWAMP) mempunyai perbezaan min yang 
signifikan memandangkan nilai signifikannya ialah 0.04, iaitu <0.05. Kajian 
ini keseluruhannya menunjukkan bahawa tahap amalan strategi pengajaran 
dan pembelajaran guru telah menunjukkan hubungan negatif (r=-.54**, 
signifikan pada aras 0.008 iaitu p<O.Ol) dengan motivasi diri murid SBT. 
Dapatan kajian menunjukkan aspek amalan strategi pengajaran guru SBT 
adalah elemen yang penting dalam pelaksanaan kelas tuisyen Skim Baucar 
Tuisyen dan perlu disesuaikan kepada tahap dan keperluan murid. 
Cadangan dan kajian lanjutan juga dinyatakan dalam kajian ini. 

ABSTRACT 

THE RELA TIONSHIP BETWEEN TEACHERS TEACHING AND LEARNING 
STRA TEGY PRACTICE AND STUDENTS MOnVA TION IN ''SKIM 

BAUCAR TUISYEN" (SBT) FOR THE PRIMARY SCHOOLS 
IN THE DISTRICT OF KOTA MARUDU, SARAH. 

The purpose of this study to identify the relationship between teacher's 
teaching and learning strategy practice with student's motivation in SST for 
the primary schools in the district of Kota Marudu, Sabah. The matter that 
identified is the difference of student's motivation level according to SST 
subject, and other aid that received beside SST. The research sample 
consisted 256 persons. 200 of them are students (l08 male and 98 female) 
and 56 other persons are SBT teacher (28 male and 28 female). The 
research data is collected using questionnaire instrument and the data was 
analyzed using SPSS software for windows versions 11.5. The findings 
indicated that teacher's existed knowledge in teaching and learning method 
practice is in average level, 75. 00%; SBT administration, high level, 
71.43%; teaching and learning strategy practice of SBT teacher, average 
level, 51.79%; and teacher's perception level of S8T is in average rate, 
71.42%. Analysis using t-test found that there is significant self-motivation 
difference among students according to gender. (F=.72 there is significant 
at significant level 0.40 that >0.05 value t=-2.31 at significant level 0.02 
that <0.05) Analysis using One-way ANOVA indicated that there is 
significant different on self-motivation min. (F=2.70, p<O.O~ that 0.03) on 
SST weakest subject group but no significant min between weakest subject 
combination. Next, analysis using second One-way ANOVA found that the 
presence of significant self-motivation min difference (F=2.7O, p<O.O~ 
0.02) on group that receive other aid {except S8T}, with combination (SPST, 
KWAMP with SP8T, RMT and KWAMP) have significant value 0.04, which is 
<0.05. Overall, this research shows that teachers teaching and learning 
practice indicate strong negative relation (r=-0.54**, significant at level 
0.008, p<O.Ol) with SBT students self-motivation. Further research and 
suggestions are stated in this study. 

SINGKATAN 

BAB 1 

PENGENALAN 

1.1 Pendahuluan 

Ibu bapa yang mempunyai kemampuan dari segi kewangan telah lama 

mengamalkan budaya menghantar anak ke pusat-pusat tuisyen. Fenomena ini 

banyak berlaku di kawasan bandar, pekan dan perumahan yang banyak terdapat 

pusat-pusat tuisyen persendirian atau swasta. Manakala kategori pelajar atau murid 

yang mendapatkan tuisyen ini pula bermula dari sekolah rendah hingga ke 

menengah atas. Keghairahan ibu bapa menghantar anak ke pusat tuisyen ini jika 

dilihat secara positif mempunyai motif yang sama iaitu ingin agar anak mereka 

mendapat perhatian secara individu untuk membantu mereka bermotivasi mencapai 

kejayaan di dalam pelajaran. Ini turut disokong oleh kajian Lee (1989) terhadap 

tujuan utama pelajar yang mengikuti kelas tuisyen persendirian, antaranya 

sebahagian besarnya adalah untuk mendapatkan keputusan yang cemerlang dalam 

peperiksaan. 

Namun begitu, tidak semua ibu bapa berkemampuan menghantar anak-anak 

mereka ke pusat-pusat tuisyen persendirian atau swasta yang perlu dibayar pada 

kadar bayaran atau yuran tertentu. Kajian Jamaliah (1993) mendapati hanya 

sebilangan keeil murid yang berpeluang menghadiri kelas pelajaran tambahan 

(tuisyen) disebabkan murid-murid di luar bandar di batasi oleh taraf sosioekonomi 

keluarga yang rendah. Kata lainnya, kemiskinan ibu bapa menghalang sebilangan 

besar murid untuk mengikuti kelas tuisyen dan hanya sebilangan kedl sahaja yang 

mampu menghadiri kelas-kelas tuisyen yang memerlukan sejumlah bayaran. 

Selain dari pusat tuisyen swasta, murid-murid juga berpeluang mendapatkan 

tuisyen melalui inisiatif pihak sekolah yang menyedari kepentingan kelas tuisyen dan 

sebagai strategi kecemerlangan akademik murid mereka dengan memperkenalkan 

kelas tambahan di luar waktu sekolah untuk membolehkan guru-guru sekolah 

membimbing murid-murid secara tidak berbayar. Ini menunjukkan bahawa sudah 

ada guru-guru yang secara suka rela dan tanpa sebarang bayaran melaksanakan 

kelas tuisyen kepada murid-murid di sekolah. Kenyataan ini turut disokong oleh Abd 

Rahim (1984) dan dipetik semula oleh Anita (1990) yang menyatakan tujuan kelas 

tambahan yang sarna di atas diadakan di sekolah. 

Sehubungan dengan itu, Mahzan (2004) berpendapat langkah kerajaan 

memperkenalkan Skim Baucar Tuisyen adalah satu landasan yang baik bagi 

membantu pelajar yang kurang berkernampuan atau pelajar miskin untuk 

mendapatkan tuisyen dari pusat tuisyen. Dalam kelas tUisyen Skim Baucar Tuisyen, 

pelajar juga sebenarnya perlu membayar yuran dalam kadar tertentu tetapi segala 

kos bayaran atau yuran akan dibayar dengan menggunakan peruntukan skim 

bantuan tuisyen yang diperoleh daripada bantuan kerajaan. 

Kadir (2003) memetik kenyataan Perdana Menteri Datuk Seri Abdullah Ahmad 

Badawi berhubung Skim Baucar Tuisyen adalah satu lagi bantuan kerajaan kepada 

pelajar selepas Skim Pinjaman Buku Teks (SPBT), Program Susu Sekolah (PSS) dan 

Rancangan Makanan Tambahan (RMT), 8antuan Sekali (one-off) RM120 kepada 

pelajar miskin untuk membeli pakaian dan kasut sekolah, 'serta pelbagai bantuan 

lain seperti Kumpulan Wang Amanah Pelajar Miskin (KWAMP) dan biasiswa. Dalam 

hal yang sama sepanjang tempoh tahun 2001 - 2004, sejumlah RM2,265.8 juta 

telah diagihkan oleh kerajaan, dan telah memanfaatkan sejumlah 8.19 juta pelajar 

(Pengurusan Ekonomi dan Prospek, 2005: 19). Untuk pelaksanaan Skim Baucar 

Tuisyen sahaja kerajaan mengumumkan peruntukkan RM200 juta bagi s 

kira-kira 500,000 murid miskin mengikuti kelas tambahan seluruh negara (Kadir, 

2003). 

Kenyataan di atas adalah sejajar dengan Pelan Pembangunan Pendidikan, 

2001 - 2010 merangkumi teras utama Rangka Rancangan Jangka Panjang Malaysia 

Ketiga (RRJP3) dalam mewujudkan sebuah masyarakat yang saksama melalui 

peningkatan paras pendapatan dan kualiti hidup untuk golongan berpendapatan 

rendah berasaskan empat teras utama, seperti berikut: meningkatkan akses kepada 

pendidikan; meningkatkan peluang pendidikan yang lebih saksama; meningkatkan 

kualiti pendidikan; dan meningkatkan kecekapan dan kecemerlangan pengurusan 

pendidikan. 

1.2 latar 8elakang Kajian 

Menurut Kementerian Pelajaran Malaysia (2004), Skim Baucar Tuisyen (SBT) telah 

dicetuskan oleh YAB Menteri Kewangan dalam pembentangan Bajet 2003 - 2004 di 

Dewan Rakyat pada 20 September 2002. Manakala pelaksanaan Skim Baucar 

Tuisyen telah diumumkan oleh YAS Perdana Menteri sempena lawatan beliau ke 

Kementerian Pelajaran pada 30 Disember 2003. Pelaksanaan Skim Baucar Tuisyen 

di Sekolah Rendah Kerajaan dan Sekolah Rendah Bantuan Kerajaan bermula pada 

minggu ke empat Mac 2004 iaitu berdasarkan Surat Pekeliling Ikhtisas Bil. 1/2004, 

bertarikh 19 Februari 2004. 

Kementerian Pelajaran Malaysia (2004) menjelaskan bahawa bantuan di 

bawah Skim Baucar Tuisyen diperkenalkan oleh Kerajaan bertujuan bagi 

membolehkan murid daripada keluarga miskin menguasai pengetahuan dan 

kemahiran asas dalam mata pelajaran tertentu khususnya dalam mata pelajaran 

Bahasa Melayu, Bahasa Inggeris, Matematik dan Sa ins, iaitu melalui peluang 

bimbingan tambahan dan tuisyen berbentuk kelas pemulihan secara s 

terancang kepada murid miskin yang berada pada tahun Empat, Lima dan Enam 

Sekolah Rendah Kerajaan dan Sekolah Rendah Bantuan Kerajaan. 

1.2.1 Sasaran Skim 8aucar Tuisyen (S8T) 

Kerajaan telah melaksanakan pelbagai program sokongan seperti Jadual 1.1, dan 

salah satu daripada program sokongan tersebut adalah Skim Baucar Tuisyen yang 

bertujuan untuk membantu pel ajar dari keluarga miskin bagi memastikan mereka 

memiliki akses yang saksama kepada peluang pendidikan (Laporan Ekonomi, 2005). 

Pada tahun 2004, sejumlah RM 168.8 juta diperuntukkan bagi pelaksanaan Skim 

Baucar Tuisyen dan telah diagihkan, dan memanfaatkan sejumlah 446, 381 ribu 

murid sebagipenerima atau sasarannya. 

JaduaJ 1.1: Jumlah peruntukan dan penerima program bantuan dari Kementerian 
Pelajaran, 2001 - 2004 

Program Peruntukan Pelajar 
(RM iuta) 

Rancangan Makanan Tambahan 499.4 2.13 juta 

Program Susu Sekolah 64.4 1.98 juta 

Kumpulan Wang Amanah Pelajar Miskin 6.2 4,352 

Bantuan One-Off RM120 208.4 1.7 juta 

Skim Baucar Tuisyen 168.8 446,381 

Skim Pinjaman Buku Teks 699.1 971,872 

Biasiswa 619.5 961,044 

Jumlah 2,265.8 8.19 juta 

Sumber: Kementerian Pelajaran Malaysia dalam Laporan Ekonomi 2005 (online) 
http://www.treasury.gov.my/le2005/BAB%201.pdf 21/07/2005 

Jumlah peruntukan bagi pelaksanaan Skim Baucar Tuisyen yang besar ini 

adalah khusus atau disasarkan kepada murid tertentu iaitu berdasarkan kelayakan 

yang dinyatakan dalam Surat Pekeliling Ikhtisas Bil 1/2004. Secara ringkasnya, 

melalui Skim Baucar Tuisyen ini, setiap murid diperakukan oleh guru yang mengajar 

mata pelajaran Bahasa Melayu (BM), Bahasa Inggeris (BI), Matematik (M3) dan 

Sains (SN) sebagai lemah dan memerlukan bimbingan tambahan dala 

bahagian, sub-topik atau topik dalam mana-mana atau kesemua mata pelajaran 

yang dinyatakan, serta disahkan dari keluarga miskin (dari kalangan keluarga 

berpendapatan bulanan RMS30.00 dan ke bawah bagi Semenanjung, RMS8S.00 dan 

ke bawah bagi Sarawak dan RM68S.00 dan ke bawah bagi Sabah/Labuan) 

warganegara Malaysia yang berada atau sedang belajar di Tahap Dua sekolah 

rendah berhak menerima bantuan Skim Baucar Tuisyen untuk mengikuti kelas 

tuisyen yang diadakan di pusat tuisyen (sekolah masing-masing). 

1.2.2 Objektif Skim Baucar Tuisyen (SBT) 

Merujuk Garis Panduan Pelaksanaan Skim Baucar Tuisyen dalam Kementerian 

Pelajaran Malaysia (2004) telah menyatakan objektif pelaksanaan Skim Baucar 

Tuisyen adalah diharapkan: 'Contact houl murid dan guru akan bertambah; 

keyakinan dan motivasi murid untuk memperbaiki kelemahan mereka dan 

menguasai pengetahuan dan kemahiran asas dalam mata peJajaran akan 

meningkat; jurang pencapaian antara murid daripada keluarga miskin dan berada 

akan berkurangan; dan kadar penyertaan murid daripada keluarga miskin pad a 

peringkat pendidikan yang lebih tinggi akan meningkat. 

1.2.3 Pe/aksanaan Skim Baucar Tuisyen (S8T) 

Merujuk Garis Panduan Pelaksanaan Skim Baucar Tuisyen, peranan guru Skim 

Baucar Tuisyen selaku tenaga pengajar kelas tuisyen dalam pelaksanaan Skim 

Baucar Tuisyen antaranya adalah berikut ini (Kementerian Pelajaran Malaysia, 

2004): 

a. Guru Skim Baucar Tuisyen perlu mengenal pasti murid lemah atau 

terkebelakang dan memerlukan tuisyen dalam mana-mana mata pelajaran 

Bahasa Melayu, Bahasa Inggeris, Matematik dan Sains akan diberikan bantuan 

baucar tuisyen. 

b. Setiap murid diberi peruntukan berjumlah sembilan baucar bernilai RM90.00 

untuk membayar guru tuisyen yang meliputi tiga puluh enam sesi di mana 

tempoh minimum tuisyen bagi setiap sesi adalah satu jam. 

C. Berdasarkan senarai murid yang layak menerima bantuan baucar, sekolah akan 

menubuhkan pusat tuisyen di bawah Skim Baucar Tuisyen di sekolah masing-

masing dengan menyediakan jadual waktu tuisyen dan keperluan guru tuisyen. 

d. Oi bawah Skim 8aucar Tuisyen sekolah akan mengadakan kelas tuisyen untuk 

murid mereka sendiri. Guru yang memberikan tuisyen kepada murid ditentukan 

menurut budi bicara guru besar. Guru besar boleh menetapkan guru tuisyen 

sarna ada dari kalangan guru yang mengajar murid itu sendiri atau dar; 

kalangan guru dar; sekolah lain. 

e. Perjalanan Skim Baucar Tuisyen di sekolah akan melibatkan kos operasi. Oi 

bawah Skim Baucar Tuisyen peruntukan operasi tuisyen disalurkan ke sekolah 

pusat tuisyen pada kadar RM 20.00 setahun bagi setiap murid yang mengikuti 

tuisyen. Peruntukan ini adalah bagi membiayai: operasi tuisyen yang dijalankan 

oleh sekolah yang termasuklah kertas dan percetakan sekolah, bahan mengajar 

tuisyen bagi guru seperti kapur dan pen papan putih pada kadar RM 5.00 bagi 

setiap murid Skim Baucar Tuisyen setahun; dan penyediaan lembaran kerja 

atau hand-outs atau fotokopi yang diberikan kepada murid pad a kadar RM 

15.00 bagi setiap murid Skim Baucar Tuisyen setahun. 

f. Setiap guru Skim Baucar Tuisyen dihadkan mengajar tuisyen kepada dua kelas 

bagi mana-mana dua mata pelajaran atau empat kelas bagi mana-mana satu 

mata pelajaran. 

g. Baucar yang diterima daripada ibu bapa sebagai tuisyen boleh ditunaikan oleh 

guru Skim Baucar Tuisyen daripada sekolah yang menjadi pusat tuisyen Skim 

Baucar Tuisyen melalui tuntutan bulanan yang disertakan bersama baucar 

tersebut. 

h. Guru Skim Baucar Tuisyen hendaklah melaksanakan kaedah tuisyen yang sesuai 

untuk memulihkan kelemahan murid supaya murid dapat menguasai 

pengetahuan dan kemahiran asas mata pelajaran. Usaha ini termasuklah 

menyediakan lembaran kerja atau hand-outs atau fotokopi kepada murid Skim 

Baucar Tuisyen bagi tujuan tuisyen. 

i. Jika bahan-bahan tersebut tidak disediakan oleh sekolah dan disediakan sendiri 

oleh guru, maka guru tuisyen boleh menuntut kos penyediaan bahan tersebut 

setiap bulan daripada sekolah yang menjadi pusat tuisyen dengan menyertakan 

resit. 

j. Pelaksanaan Skim Baucar Tuisyen oleh sekolah memberikan guru besar budi 

bicara dalam memutuskan dan menyelaraskan tentang perkara-perkara berikut 

di sekolah masing-masing: pemilihan murid; bilangan baucar yang diperlukan 

oleh murid; pemilihan guru tuisyen; pelaksanaan kelas tuisyen; dan 

menentukan sasaran (TOV) tuisyen yang hendak dicapai. 

k. Bagi menentukan Skim Baucar Tuisyen dilaksanakan dengan lancar di sekolah, 

pihak sekolah hendaklah menubuhkan Jawatankuasa Skim Baucar Tuisyen 

Sekolah bertujuan membantu guru besar merancang, melaksana dan 

memantau Skim Baucar Tuisyen di sekolah. Jawatankuasa Skim Baucar Tuisyen 

Sekolah boleh dianggotai oleh guru-guru dan wakil PIBG. 

1.2.4 Khidmat Tuisyen 

Garis Panduan Pelaksanaan Skim Baucar Tuisyen, Kementerian Pelajaran Malaysia 

(2004) juga menyatakan pelaksanaan khidmat tuisyen yang perlu diambil tindakan 

khususnya oleh guru-guru Skim Baucar Tuisyen iaitu antaranya adalah berikut ini: 

